
கார் உள்ள நண்பர் பலர் இருக்கின்றனர். என்னைத் தம் காரில் அழைத்துச் செல்கிறார்கள். கார் கிடைக்காதபோது குதிரை வண்டியில் செல்வேன். அதற்குக் காசில்லையேல் கடந்து செல்வேன். எனக்கு. எது தேவையோ அதை ஆண்டவன் அருள்வான். தேவைக்குமேல் விரும்புவது அறமாகாது; துன்பத் தையே வருவிக்கும்’ என்றார் திரு.வி.க.

ஆயிரத்துத் தொளாயிரத்து காற்பத்து மூன்றம் ஆண்டு திரு.வி.க.வின் மணி விழா ஆண்டு. மணி விழா மிகச் சீரிய முறையில் மிக விரிந்த முறையில் நடைபெற விரும்பினேன் நான். ஓராண்டுக்கு முன்னரே அதுபற்றி கவசக்தி'யில் எழுதினேன்.

எனது எழுத்து, பலரை எழுப்பியது. பன் மொழிப் புலவர் தெ. பொ. மீனுட்சிசுந்தரனர் அம்முயற்சியில் ஈடுபட்டார். மணி விழாக்குழு ஒன்றும் அமைக்கப் பட்டது. கோவை மில் அதிபர் சி. எஸ். ரத்தின சபாபதி முதலியார் தலைவர்; ராஜா சர் அண்ணுமலை செட்டியார், சக்கரவர்த்தி ராஜகோபாலாச்சாரியார், பெரியார் ஈ. வே. ரா; முதலியோர் உபதலைவர். மீனுட்சி சுந்தரருைம், கோவை சி. எம். இராமச்சந்திரன் செட்டி யாரும் செயலர்.

பண முடிப்பு ஒன்று திரு.வி.க.வுக்கு வழங்கத் திட்டமிட்டனர் விழாக் குழுவினர். ராஜா சர் அண்ணுமலை செட்டியார் உள்ளிட்ட சிலர் பெருகிதி ஒன்று வழங்குவதாகவும் தெரிவித்தனர். ஆனல் திரு.வி.க என்ன சொன்னர்?

எக்காரணம் பற்றியும் பண முடிப்பு வழங்குதல் கூடாது’ என்றார்.

